
Hitzaldia azaroaren 5ean izango da, asteazkena, Vital Fundazioa Kulturunean    

 ‘Planetari buruzko albiste txarrak nola bihurtu mundu hobea sortzeko pizgarri' irakatsiko du Vital Fundazioaren ‘Etxe berdeak' ekimenak 

• Valentina Raffio kazetari zientifiko eta ingurumenekoak tristura nola bihurtu itxaropen azalduko du      
• Sarrera librea da aretoa bete arte


Vitoria-Gasteiz, 2025ko urriak 29.- ‘Etxe berdeak’ gure eguneroko ohiturek ingurumenean, gizartean eta ekonomian duten eragina hobetzera bideratuta dagoen Vital Fundazioaren hezkuntza-ekimenak hitzordu interesgarri bat antolatu du azarorako, krisi klimatikoak planetan nola eragiten duen azaltzeko. Datorren asteazkenean, hilak 5, 19:00etan, Vital Fundazioa Kulturunean (Bakea 5, Dendarabako 1. solairua), ‘Nola bihurtu planetari buruzko albiste txarrak mundu hobea sortzeko pizgarri' hitzaldia emango du Valentina Raffio kazetari espezializatuak. Sarrera librea da aretoa bete arte.  

Napolin jaioa, Pompeu Fabra Unibertsitatean kazetaritzan graduatua eta Zientziaren Historiako masterra egina Bartzelonako Unibertsitatean eta Bartzelonako Unibertsitate Autonomoan (UAB). Raffio 2018az geroztik arduratzen da El Periodico komunikabiderako zientzia eta ingurumen arloko gaurkotasuna jarraitzeaz. Bere espezialitateen artean, krisi klimatikoarekin eta klimaren goi-bileren estaldurarekin lotutako gaiak nabarmentzen dira.

Ezagutza nahiz esperientzia horiek izango ditu ardatz ‘Etxe berdeak' programan izango duen parte hartzean. “Egunero dozenaka albiste jasotzen ditugu planeta zein gaizki dagoen eta krisi klimatikoak zein azkar egiten duen aurrera; ikerketek datuak eta datuak ematen dituzte egoera kezkagarria dela baieztatzeko; eta zientzialariek ahotsa altxatzen dute arazoari buruz ohartarazteko”, adierazi du testuingurua jartzeko. “Horrek guztiak, batzuetan, albiste txar andana batek lurperatuta sentiaraz gaitzake. Baina zer egin dezakegu horren aurrean? Zertarako balio du albiste txarrak irakurtzeak? Nola erabil dezakegu sortzen diguten amorrua, ezinegona eta kezka zerbait positiboa egiteko? Bulkada hori mundu hobea sortzeko erabil dezakegu?” Valentina Raffiok gaia aztertuko du eta tristura itxaropen bihurtzeko zenbait argibide emango ditu.

